
GOVERNMENT OF GREENLAND 

Inatsisartuni ilaasortaq Aqqaluaq B. Egede 
Inuit Ataqatigiit 

Mittarfiit pillugit § 37 naapertorlugu apeqqutinnut 2018-117 akissutit 

Asasara Aqqaluaq B. Egede 

Inatsisartut suleriaasianni § 37 naapertorlugu apeqqutinik nassiussivutit. Apeqqutitit 
Naalakkersuisut sinnerlugit uannut akisassanngorlugit innersuunneqarput. 

Apeqqut 1. 
Aningaasaqarnermut Naalakkersuisumut apeqquteqaatigisanni 2018-09S-imut 
akissuteqaammi Naalakkersuisoq pineqartoq akivoq mittarfiliortiternerit 
nunaqarfinnut aamma iIIoqarfinnut mikinernut iluaqutaassasoq. Tamanna 
tunngavilersukkamik paasissutissartalimmillu akineqarsinnaava? 

Akissut: Inuiaqatigiit aningaasaqarnerannut kinguneqaatissanik misissueqqissaarneq 
immikkoortoq 2-mi, ilaasunik assigiinngiiaanik aallaaveqartumi makku 
atuarneqarsinnaapput: 

"Type 1 - ilaasut Nuummut lIulissanullu ingeriasut 
Type 2 - ilaasut Nuummut lIulissanullu ingerlaanngitsut, angalanerminnilu piffissamik 
sipaaruteqartut 
Type 3 - ilaasut Narsarsuup Qaqortullu (Kujataani) akornanni angalanermut 
aningaasartuutinik sipaaruteqartut" 

"Type 2 - ilassut atlantikoq qulaallugu timmisartortut tamarmik 32 procenterivaat, 
taakkulu Nuummi lIulissanilu nutaamik mittarfiliornerni billetinut toqqaannartumik 
sipaaruteqassanngillat, taamaattoq nunap immikkoortuini mittarfinnut ingerlaarnerminni 
naannerusumik angalalernissamik i1uaquserneqassapput. Atlantikoq qulaallugu mittarfiit 
nutaat nunatsinni Kangerlussuaq Narsarsuarlu pinnagit nunap immikkoortuini 
mittarfinnut amerlanernut naannerusumik ingerlaarfissaqalissapput. Sisimiut kisimi 
taamatut pisoqarfiussanngilaq, tassunngartut Nuummut lIulissanullu 
timmisartornermikkut ungasinnerusumik angalasalissapput. Atlantikoq qulaallugu 
timmisartuussinermi Sisimiut 10 procentimik naleqarpoq." 

Ataatsimut isigalugu mittarfiliortiternikkut Kalaallit Nunaata BNP-ni annertusissavaa, 
taamaalillunilu aningaasat amerlanerusut Kalaallit Nunaannut tamarmut agguaassassat 
pigineqalissapput. 

Apeqqut 2. 
Imaappa mittarfissuit sananeqarnerisa kingorna Kalaallit Airport-ip 
i1uanaarutaanniit inuiaqatigiit aningaasanik nunatta karsia pissarsisalissasoq? 

Akissut: Inuiaqatigiit aningaasaqarnerannut kinguneqaatissanik misissueqqissaarneq 
immikkoortoq 2-mi Kalaallit Airports AIS-ip sinneqartoorutai ilanngullugit 
naatsorsorneqarput. Sinneqartoorutit Kalaallit Airports AIS-ip nammineerluni 
suliffeqarfimmut aningaasalersuinermullu pilersaarusiaa tunuliaqutaralugu 
naatsorsugaavoq. 

Kalaallit Airports AlS-imit iluanaarutissat aktiaateqarnermut inatsit kiisalu Kalaallit 
Airports AIS-ip taarsersugassaminik ingerlatsisinnaanera eqqummaariffigalugit 
pisassaaq. 

Kalaallit Airports AIS pitsaasumik atugassaqarnissaanut periarfissinneqarnissaa 
eqqarsaatigalugu sinneqartoorutissatut naatsorsuutigineqartup isertuunneqarnera 
maluginiaqquneqarpoq. Nalunaarut tamakkiisoq Naalakkersuisunit Aningaasaqarnermut 
Akileraartarnermullu Ataatsimiititaliamut nassiunnikuugaat ilisimatitsissutigalugu. 

Apeqqut 3. 
Mittarfiliornerup kingorna Kiffartuussinermik isumaqatigiissutit sipaarutissartai 
qassiuppat? 

Akissut: Inuiaqatigiit aningaasaqarnerannut kinguneqaatissanik misissueqqissaarneq 
immikkoortoq 2-mi kujataani sullissinissamik isumaqatigiissutip ukiumut 22 mio. kr-it 
missaannik nalilerneqartup sipaarutiginissaa tunngavigineqarpoq. 
Misissueqqissaarnermi skema qupp. 29-miittoq 33-miittorlu takukkit. 

Apeqqut4. 
Imaappa nunaqarfimmiut iIIoqarfinnilu mikisuniittut mittarfissualiortiternerup 
kingorna aningaasatigut iluaqutigissagaat? Tunngavilersuutitai kissaatigaakka 

Akissut: 1-mut akissut innersuussutigineqarpoq. 

Apeqqut 5. 
Mittarfissualiornissat pillugit Aningaasaqarnermut Naalakkersuisup 
inuiaqatigiinnut aningaasaqarnikkut kingunissaasa ernumanartoqannginnerannik 
tunngavilersuutaa, tassalu Alloriarneq 2-mi pineqartut oqaatsit kisitsisillu suut 
ernumanarunnaarsitsisutut pivai? 

Akissut: Suna innersuunneqarnersoq nalornivara, taamaammallu apeqqut una 
akisinnaanagu. 

Apeqqut 6. 
Apeqquteqaammi 2018-095-imi takornarissat marloriaammik 
amerlissanngikkaluarpata mittarfinnik sanaartornerup kingorna 
aningaasartuutissat matussuserniagassat pillugit Naalakkersuisut qanoq 
sillimmartaarnersut akissutigineqanngilaq. Kissaatigaara apeqqut akineqassasoq. 
Akissuteqaammi iliuusissat suut Aningaasaqarnermut Naalakkersuisup 
saqqummiussinnaavai? 

Akissut: Takornariartut marloriaatinngornissaat naatsorsuutini 
toqqammaviliunneqanngilaq. Taamaalilluni apeqqutip toqqammavia eqqortuunngilaq. 
Inuiaqatigiit aningaasaqarnerannut kinguneqaatissanik misissueqqissaarneq 
immikkoortoq 2-mi mianersortorujussuarmik ilaasut 2 procentimik 

amerleriaateqarnissaat naatsorsuutigineqarpoq, tamannalu ukiuni kingullerni 
arlalinngortuni siuariaammit appasinneruvoq. 

Taamaalilluni manna tikillugu siuariaatinit appasinnerusut aallaavigineqaraluartut, 
misissueqqissaarnerup inerniliussai pitsaasuupput. 

Apeqqut 7. 
Aningaasaqarnermut Naalakkersuisup mittarfissualiornerup 
aningaasartuuteqarfiusussaaneri pillugit kommunit aningaasatigut qanoq 
eqqorneqarsinnaaneri pillugit qulaajaanernik ingerlatsisimanerpa? 

Akissut: Naamik. Kommunit pillugit nalinginnaasumik misissuinernik - pitsaasunik 
pitsaanngitsunilluunniit naatsorsuusiortoqanngilaq. 

Apeqqut 8. 
Aningaasaqarnermut Naalakkersuisup mittarfissuit sananiarneqartoq massakkut 
Naalakkersuisut saqqummiussaattut iluseqartillugit tamakkiisumik 
tutsuiginartutut iIIersorneqarsinnaasutullu nalilerpai? 

Akissut: "Uunga siunnersuut: Nuummi aamma IIulissani nunani tamalaani mittarfiit 
kiisalu Qaqortumi nunap immikkoortuani mittarfiup sananeqarnissaannut 
aningaasalersorneqarnissaannullu sinaakkutissatut piumasaqaatit pillugit Inatsisartut 
inatsisaat nr. xx, xx. xxx 2018-imeersoq" Naalakkersuisut saqqummiuppaat, tamannalu 
pilersaarutit illersorneqarluarsinnaasutut isigineqarnerannut takussutissiivoq. 

Inussiarnersumik inuulluaqqusillunga 

Simon Si 

